КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяскӧд йитчӧм                              ӧткымын юалӧм йылысь
«Коми Республика мутасын инвестиция удж йылысь» Коми Республикаса Оланпас збыльмӧдӧм могысь, «Контрактъяс кырымалан пӧрадок йылысь да подувъяс йылысь, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь» Россия Федерацияса Веськӧдлан котырлысь    2017 во ода-кора тӧлысь 12 лунся 563 №-а шуӧмлысь положениеяссӧ тӧд вылын кутӧмӧн Коми Республикаса Веськӧдлан котыр шуис:
1. Вынсьӧдны Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяс серти, кутшӧмъяс серти кӧсйӧны кырымавны контрактъяс, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм инвестицияяс подулалӧмсӧ дасьтӧмкӧд да инвестицияяс подулалӧмлысь технология да дон серти аудит нуӧдӧмкӧд йитчӧм рӧскод сьӧмӧн могмӧдан пӧрадок, 1 №-а содтӧд серти.
2. Вынсьӧдны контракт кырымалӧм йылысь помшуӧм бала дасьтан да сӧгласуйтан пӧрадок, кутшӧмъяслӧн предметӧн лоӧ Коми Республикаса канму эмбур капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, 2 №-а содтӧд серти.
3. Коми Республикаса олӧмӧ пӧртысь власьт органлы, коді пӧртӧ олӧмӧ капитальнӧя стрӧитан, архитектура, кар стрӧитан юкӧнын канму политика артмӧдӧм да збыльмӧдӧм, нормативӧй инӧда ладмӧдӧм серти могъяс, 2019 во рака тӧлысь 1 лунӧдз кадколастӧ вынсьӧдны Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяс серти, кутшӧмъяс серти кӧсйӧны кырымавны контрактъяс, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, инвестицияяс подулалӧмлысь технология да дон серти аудитлӧн сетӧм кывкӧртӧдъяслысь реестр нуӧдан да инвестиция проектъяс серти сетӧм кывкӧртӧдъяслысь реестр нуӧдан да сэтчӧ пыртӧм юӧр сетан пӧрадок.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республика мутасын стрӧитчӧм сӧвмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
5.Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова
Сыктывкар
2019 вося урасьӧм тӧлысь 1 лун
47 №
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 1 лунся 47 №-а шуӧмӧн 
(1 №-а содтӧд)
Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяс серти, кутшӧмъяс серти кӧсйӧны кырымавны контрактъяс, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, инвестицияяс подулалӧмсӧ дасьтӧмкӧд да инвестицияяс подулалӧмлысь технология да дон серти аудит нуӧдӧмкӧд йитчӧм рӧскод сьӧмӧн могмӧдан
ПӦРАДОК
1. Тайӧ Пӧрадокыс урчитӧ Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяс серти, кутшӧмъяс серти кӧсйӧны кырымавны контрактъяс, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, инвестицияяс подулалӧмсӧ дасьтӧмкӧд да инвестицияяс подулалӧмлысь технология да дон серти аудит нуӧдӧмкӧд йитчӧм рӧскод сьӧмӧн могмӧдан пӧрадок (водзӧ лӧсялӧмӧн – инвестицияяс подулалӧм, инвестиция подулалӧмлӧн аудит, капитальнӧя стрӧитан объект).
2. Рӧскодыс, мый йитчӧма инвестицияяс подулалӧмсӧ дасьтӧмкӧд да инвестицияяс подулалӧмлысь аудит нуӧдӧмкӧд, сьӧмӧн могмӧдсьӧ Коми Республикаса олӧмӧ пӧртысь власьт органъясӧн либӧ Коми Республикаса канму учреждениеясӧн, кодъяс лоӧны капитальнӧя стрӧитан объектъяс серти канму заказчикъясӧн (водзӧ – канму заказчикъяс), Коми Республикаса республиканскӧй сьӧмкуд сьӧм мындаын, мыйта вичмӧдӧны капитальнӧя стрӧитан лӧсялана объектъясӧ сьӧмкуд инвестицияяс збыльмӧдӧм вылӧ.
3. Канму заказчик сетӧ Федеральнӧй казначействолӧн Коми Республикаын веськӧдланінӧ инвестицияяс подулалӧм серти рӧскодсӧ сьӧмӧн могмӧдӧм вылӧ заявкасӧ, инвестицияяс подулалӧмлысь аудит нуӧдӧм йылысь рӧскод сьӧмӧн могмӧдӧм вылӧ заявкасӧ Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд кӧсйысьӧмъяслӧн урчитӧм лимитъяс мындаын:
Коми Республикаса Веськӧдлан котырӧн урчитӧм пӧрадокын Коми Республикаса адреснӧй инвестиция уджтас артмӧдӧм да збыльмӧдӧм серти могъяс олӧмӧ пӧртысь Коми Республикаса олӧмӧ пӧртысь власьт органкӧд, сӧгласуйтӧм инвестицияяс подулалӧмсӧ канму заказчикӧн босьтан лунсянь 10 уджалан лун чӧжӧн;
канму заказчиклы инвестицияяс подулалӧмлӧн аудит серти кывкӧртӧд воан лунсянь 10 уджалан лун чӧжӧн лӧсялӧмӧн.
4. Коми Республикаса республиканскӧй сьӧмкуд сьӧмсӧ вуджӧдӧма канму заказчиклӧн лицевӧй тшӧт вылысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, контрагентъяслӧн тшӧтъяс вылӧ пӧрадокын да кадколастъясын, кутшӧмъясӧс урчитӧма Россия Федерацияса оланпастэчасӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 1 лунся 47 №-а шуӧмӧн 
(2 №-а содтӧд)
Контракт кырымалӧм йылысь помшуӧм бала дасьтан да сӧгласуйтан 
ПӦРАДОК, 
кутшӧмлӧн предметӧн лоӧ Коми Республикаса канму эмбур капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм
1. Тайӧ Пӧрадокыс урчитӧ контракт кырымалӧм йылысь помшуӧм бала дасьтан да сӧгласуйтан удж, кутшӧмлӧн предметӧн лоӧ Коми Республикаса канму эмбур капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм (водзӧ лӧсялӧмӧн – контракт кырымалӧм йылысь помшуӧм, контракт, капитальнӧя стрӧитан объект).
2. Россия Федерацияса Веськӧдлан котырлӧн 2017 во ода-кора тӧлысь 12 лунся 563 №-а шуӧмӧн урчитӧм пӧрадокын нуӧдӧм инвестицияяс подулалӧмлысь технология да дон серти аудитлӧн бӧртасъяс серти, кутшӧмъяс серти босьтӧ кывкӧртӧд (водзӧ – кывкӧртӧд), контракт кырымалӧм йылысь помшуӧмсӧ примитӧны капитальнӧя стрӧитан объектъяс серти, кутшӧмъясӧс пыртӧма ӧнія финансӧвӧй во да планӧвӧй период вылӧ Коми Республикаса адреснӧй инвестиция уджтасӧ, кутшӧмъясӧс збыльмӧдӧны капитальнӧя стрӧитан объект лӧсьӧдӧм серти инвестиция проектӧ, мый серти кӧсйӧны кырымавны контракт.
3. Контракт кырымалӧм йылысь помшуӧм бала лӧсьӧдӧны водзмӧстчысьӧн да дасьтысьӧн лоӧ Коми Республикаса олӧмӧ пӧртысь власьт орган, коді лоӧ капитальнӧя стрӧитан лӧсялана объектъяс серти Коми Республикаса республиканскӧй сьӧмкуд сьӧмӧн медшӧр вӧдитчысьӧн (водзӧ – медшӧр вӧдитчысь).
4. Медшӧр вӧдитчысь Коми Республикаса олӧмӧ пӧртысь власьт органсянь, коді пӧртӧ олӧмӧ капитальнӧя стрӧитан, архитектура, кар стрӧитан юкӧнын канму политика артмӧдӧм да збыльмӧдӧм, нормативнӧй инӧда ладмӧдӧм серти могъяс, либӧ Коми Республикаса канму учреждениесянь,  кодлӧн уджмогъясӧ пырӧ капитальнӧя стрӧитан объектъяс стрӧитӧм серти смета серти дон урчитан збыльлунсӧ прӧверитӧм, капитальнӧя стрӧитан объектъяс лӧсьӧдӧм серти инвестиция проектъяс серти кывкӧртӧд босьтан лунсянь 10 уджалан лун чӧжӧн, дасьтӧ контракт кырымалӧм йылысь помшуӧм баласӧ Коми Республикаса Юралысьлӧн тшӧктӧм бала формаын (водзӧ – тшӧктӧм бала).
5. Тшӧктӧм балаӧ быть пырӧ татшӧм юӧр:
лӧсялана финансӧвӧй во да планӧвӧй период вылӧ Коми Республикаса адреснӧй инвестиция уджтас серти капитальнӧя стрӧитан объектъяслӧн ним, кутшӧмъяс серти примитӧма Коми Республикаса республиканскӧй сьӧмкудйысь капитальнӧя стрӧитан объектъясӧ капитальнӧй вложениеяс збыльмӧдӧм вылӧ сьӧмкуд ассигнованиеяс сетӧм йылысь помшуӧм;
капитальнӧя стрӧитан объектса заказчиклӧн ним;
капитальнӧя стрӧитан объектлӧн вынйӧр;
капитальнӧя стрӧитан объектсӧ уджӧ пыртан кадколаст стрӧитӧмлысь нормативнӧй кадколастъяссӧ тӧд вылын кутӧмӧн;
капитальнӧя стрӧитан объект лӧсьӧдӧм серти инвестиция проектӧ збыльмӧдан инвестицияяс подулалӧмлысь технология да дон серти аудитлӧн кывкӧртӧд серти капитальнӧя стрӧитан объект стрӧитӧмлӧн лоны вермана (медыджыд) дон, кутшӧм оз вермы вевтыртны лӧсялана донсӧ, кутшӧмӧс индӧма капитальнӧя стрӧитан объектъясӧ капитальнӧй вложениеяс збыльмӧдӧм йылысь помшуӧмын, мый серти кӧсйӧны кырымавны контракт. Сэк, кор сійӧ вевтыртӧ, капитальнӧя стрӧитан объектъясӧ капитальнӧй вложениеяс збыльмӧдӧм йылысь помшуӧмӧ колӧ пыртны вежсьӧмъяс Коми Республикаса оланпастэчасын урчитӧм пӧрадокын тайӧ Пӧрадок серти контракт кырымалӧм йылысь помшуӧм примиттӧдз.
6. Коми Республикаса Юралысьлы видлалӧм вылӧ Тшӧктӧм баласӧ дасьтӧны, сӧгласуйтӧны да пыртӧны Коми Республикаса Юралысьлӧн Уджаланарт серти.
7. Контракт кырымалӧм йылысь примитӧм помшуӧмӧ вежсьӧмъяссӧ пыртӧны тайӧ Пӧрадок серти.
